
Para sa iba pang impormasyon tungkol sa mga paksang ito at iba pa- 
 

Website: Coronavirus.utah.gov/noveltherapeutics 
       24-7 Hotline: 1-800-456-7707 

Panggagamot na Monoclonal Antibody para sa COVID-19 
 

Ano ito? Ang panggagamot na Monoclonal antibody (mAb) ay nagpapalakas sa iyong immune system 

para matulungan kang labanan ang impeksyong COVID-19 kasama na ang iyong natural na mga antibody.  
Tumutulong itong mapigilan ang malubhang sakit at pagkamatay.  Mga bakuna pa rin ang pinakamabisang 
paraan para mapigilan o lubos na mabawasan ang pagkakasakit na dulot ng impeksyong COVID-19, ngunit 
maaaring makatulong ang panggagamot na mAb kung kailan lang nasuri na may COVID-19 ang isang tao.  

   

Makakatulong ba ito sa akin? Ang panggagamot ay nakalaan para sa mga taong higit na 

makikinabang dito.  Maaari kang maging kwalipikado sa panggagamot na monoclonal antibody kung 
nasuri na positibo ka sa COVID-19, malaki ang peligro na magkaroon ka ng malubhang sakit, mahigit 12 
taong gulang ka na, at hindi hihigit sa 10 araw nang magsimula ang iyong mga sintomas.  Bisitahin ang 
coronavirus.utah.gov/noveltherapeutics at mag-klik sa Risk Score Calculator para makita kung maaaring 
makatulong sa iyo ang panggagamot na ito. 

   

Kailan ko ito dapat makuha? Pinakamabisa ang panggagamot na ito kapag ibinigay nang 

maaga, at mas mabuti kung mas maaga.  Dapat itong ibigay sa loob ng 10 araw mula nang magsimula ang 
mga sintomas ng sakit.  Alamin ang peligro bago ka magkaroon ng COVID-19, gamitin ang Risk Score 
Calculator para makita kung makakatulong sa iyo ang panggagamot na ito (matatagpuan sa 
coronavirus.utah.gov/noveltherapeutics) at magpasuri kaagad para sa COVID-19.  Kung positibo ang 
pagsusuri sa iyo para sa COVID-19, kumilos kaagad. 

 
Paano ito ibinibigay? Ibibigay sa iyo ang gamot sa pamamagitan ng intravenous (IV) infusion sa 

karamihan ng mga kaso, o sa pag-iniksyon nito sa braso mo.  Umaabot nang mga dalawang oras ang 
panggagamot.  Awtorisado at naturuang mga healthcare provider lamang ang maaaring magbigay ng 
panggagamot.   

 
Ligtas ba ito? Oo. Ang mga panggagamot na mAb ay aprubado na ng Federal Drug Administration 

(FDA) na may Emergency Use Authorization (EUA), at nasubukan na sa mga klinika na ligtas at epektibo.  
Kabilang sa mga side effect ang: pananakit, pagdurugo o pasa kung saan ka ininiksyunan sa braso, 
pagduduwal/pagtatae, sakit ng ulo, hilo, o pangangati ng balat.   

 
Saan ko ito makukuha? Bukod pa sa maraming healthcare clinic na nagbibigay ng panggagamot 

na mAb (na maaaring maningil ng bayad), may apat na site na pinatatakbo ng estado o partner nito kung 
saan maaari mong matanggap nang libre ang panggagamot.  Ang mga site na ito ay nasa Davis County, 
Murray, Orem at St. George.  Ang mga site ng University of Utah Health at Intermountain Healthcare 
(Unibersidad ng Utah Health at Intermountain Healthcare) ay libre din para sa mga pasyente.  Para sa 
panggagamot para sa mga batang edad 12-15 taon, mag-email sa 
Pediatic.MonoclonalAntibodies@imail.org. 

 


